
Forstudie med konseptskisse for



Oppdrag og gjennomføring

Valle kommune har engasjert HØGDE til å bistå 
Rysstad turlag med prosjektleiing og 
søknadsskriving i arbeidet med Rysstad Turpark.

Rysstad Turpark er initiert etter innspel frå 
innbyggjarar, lag og foreiningar i bygda, og bygger 
vidare på lokal mobilisering og ynskje om å 
utvikle eit mykje brukt område. Initiativtakarane 
har organisert seg i Rysstad Turlag. Turparken er 
tenkt som eit lågterskel tilbod for leik, rørsle og 
naturopplevingar for alle aldersgrupper – med 
særleg vekt på tilgjengelegheit, inkluderande 
løysingar og tett kopling til bygdesentrum.

RYSSTAD TURPARK
Oppdraget kring Rysstad Turpark er å gjere ei 
enkel vurdering av moglegheitane for eit meir 
inkluderande og attraktivt område. Leveransen 
er denne konseptskissa, samt 2-3 søknadar til 
ulike finansieringskjelder. Alt materiell er 
utarbeidd i samarbeid med Rysstad Turlag.

HØGDE gjennomførte synfaring av området 
saman med prosjektgruppa torsdag 12. juni og 
med gruppa, Valle kommune, entreprenørar og 
grunneigar 18. august 2025.

Kart Valle, Store Norske Leksikon

Dagens 
situasjon

Kvernhuset langs stien 
Juni 2025



Fin møteplass, men få plassar, mykje bålfyring på fjelletSlitt trase med mykje stein og nokre våte parti Lite formidling og lite lesbare kart



Turvegen er prega av våte partiParkeringa er uoversikteleg og har få plassar Lite opplevingar for dei minste



Bru ved startpunktet er i dårleg stand Fine stoppestadar/turmål på vegen. Krev ekstra 
grunneigaravtalar dersom ein skal ta i bruk for ålmenta

Fine stiar i vakkert terreng, tett på naturen, nærme sentrum



Registreringskart



Utfordringar
• Slitasje på eksisterande trasear

– Stig med mykje synlege røter og stein
– Nokre våte og lite framkommelege parti

• Avgrensa tilgjenge for mange brukargrupper
– Manglande inkluderande utforming på delar av traseen
– Uegna for barnevogn, krykker, rullestol og rullator

• Lite formidling og utydeleg informasjon
– Kart på informasjonstavle er lite lesbart
– Manglande skilting og formidling undervegs

• Begrensa kapasitet ved møteplassar
– Få sitjeplassar og avgrensa tilrettelegging
– Spor etter mykje bålbrenning direkte på fjellgrunn

• Begrensa attraksjonskraft og brukspotensial
– Liten variasjon i aktivitetar og opplevingar

• Behov for heilskapleg oppgradering og plan
– Behov for styrka identitet, funksjon og oppleving

• Begrensa og utydeleg parkering
– Manglande skilting av parkering
– Lite synleg eller utilstrekkeleg parkeringsareal i dag



Styrker
• Nærleik til sentrum og bustadområde

– Kort og lett tilgjengeleg frå Rysstad sentrum
– Ligg i umiddelbar nærleik til der folk bur og ferdast

• Variert og vakker natur
– Furu- og blandingsskog med gode lysforhold
– Nær elv og bergflater med utsikt

• Gode naturlege møteplassar
– Fint opparbeidd gapahuk og rasteplass
– Store svaberg som eigner seg for samling og kvile

• Historisk og kulturell verdi
– Område med lokalhistorisk betydning
– Potensial for formidling av kultur, landskap og brukshistorie

• Stort potensial for lågterskelaktivitet
– Eigna for kvardagsbruk, trim og rekreasjon
– Passar for barnefamiliar, eldre og mosjonistar

• Godt utgangspunkt for vidare utvikling
– Allereie etablert som turmål med informasjonstavle
– Delar av traseen har fast og tørt underlag med lite stigning


